
 

 

 

 

 

Senin,  7 Agustus 2023 

Ogen : Amos 5:1-9 

 
  

Dahilah Tuhan Maka Kam Nggeluh 



 

Bas sada KKI i Kabanjahe Pdt. Stephen Tong pernah ngataken, 

maka lit kalak si nggo mate ope langa mutus kesahna. Istilahna 

mate amin gia nggeluh denga. Kematen kai e? Eme sinikataken 

kematen kiniteken. Eme bena-bena kematen si tuhu-tuhu, tapi 

melala kalak la sedar kerna sie.  

Mate secara kiniteken ertina serap bas Dibata nari. Bagi Adam 

ras Hawa, ope langa ndabuh kubas dosa, meriah kal 

kegeluhenna. Katawari pe lit dame bas ia, tapi kenca 

iendeskenna dirina kempak kerangapen, ije me dosa ngekenai 

ia. Kenca ndabuh kubas dosa, lanai ia pang jumpa ras Tuhan. 

Kegeluhenna enggo jadi kematen, sebab lanai ia sejahtera 

erjumpaken Tuhan, padahal bas Tuhan nari nge ulu kerina 

kegeluhen. 

Bali ras bangsa Israel si ndabuh kubas dosa, erkiteken sirangina 

Dibata si njayam kegeluhenna. Kerangapen nandangi erta doni 

erbahanca pemimpin negara ras pemimpin agama nggit 

ngaloken suap, erbahan si jahat nandangi  anak bangsana jine, 

mperduaken Dibata. Piahna ancamen ukumen nggo nimai ia. 

Tapi perkuah ate Tuhan, ngatakenca maka lit kesempaten, adi 

jera maka lit pengalemi dosa. Adi tetap ate ngaloken kegeluhen 

bas Dibata nari, dahilah Tuhan. Tuhan lit ibas pusuh si nggit 

jera ras sedar lanai erbahan si jahat. Pusuh si ernalem man 

baNa. Lepas arah kerangapen ras perayaken si sea-sea kerna 

doni enda. Bagi kulanta e perlu erkesah gelah nggeluh bage me 

perluna kita ersada ras Dibata. La lit kai pe bas doni enda banci 

nggatikenca, manusia la banci nggeluh arah nakan pangan saja. 

 

  
 Tuhan kap ulu kerina kegeluhen. 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 


